Sportski duh u Bišcanima ponovo oživio
Za sve one koji se osjecaju Biscancima, odnosno Biscankama, kako onima koji zive sad u Biscanima tako i onima sirom ove planete koju nazivamo Zemljom, zelja mi je da vam se obratim, a kao i duznost jer pripadam starijoj generaciji. Da prodiskutujemo, da vas zamolim, da vas pitam, da neke stvari konkretujemo i konstatujemo.

Zasto naslov ovog obracanja“Sportski duh u Biscanima ponovo ozivio“. Mnogi od vas ce se pitati zasto takav naslovi dali mi imamo pravo na nesto veselije ili neke sportske akivnosti. Naravno i ja se slazem da bi bilo bolje reci „Duh  tuge“ ozivio, pa upravo zbog toga sto „Duh tuge“ zivi vec 15 godina u Biscanima  a nece nikad ni prestati da zivi, pa zbog toga vas i pitam imamo li mi pravo na veselje. Ja licno smatram da treba malo dati oduska, nekakvom praznjenju, za ubacivanjem i pozitivne energije.
Jasno je da onima koji su izgubili svoje najblize, djecu, oceve, bracu, nemoze nista pomoci, ali mladje generacije koje ce Biscane u zivotu odrzavati i oni koji ce posjecivati imaju pravo na veselje, druzenje, upoznavanje a takodje i na sportske aktivnosti.

Nakon 15 godina od zlocina pocinjenog u Biscanima kada je 250 ljudi ubijeno, mnogi u logore odvedeni, ostali protjerani. Zlocin nije samo izvrsen na ljudskim bicima. Zlocin je izvrsen i nad zivotinjskim svijetom. Pobijeni psi , macke, zlocin nad prirodom i nad svim onim sto je  uspravno stajalo, nad onim sto je pokazivalo da je tu zivio covjek.
Osam godina kako se organizuju i klanjaju dzenaze nasim Sehidima eskhumiranih iz raznih grobnica a i mnogim koji umiru a najcesce od tuge i trauma zlocina. I to su dogadjaji koji se najcesce desavaju u Biscanima. Zato smatram da pored tuge treba i nesto drugo, sto ce pomoci Biscanima u opstanku u buducim vremenima.

Neki kazu igra se fudbal nedaleko od Sehidskih mezarja. Vika galama i zasto odmah dan poslije Dzenaze? Pa ljudi tu blizinu mezarja i stadiona nije niko namjerno uradio, tu nije ljudski faktor u pitanju. To je nastalo okolnostima, sudbinski, uostalom taj Turnir je i bio posvecen svima onima koji su godinama igrali na ovom stadionu a koji su zlocinacki ubijeni. Danas igraju njihova djeca i braca, pa zar to neznaci nesto?
A kad se pitamo zasto odmah nakon Dzenaze pa i to su okolnosti. Pa mnogi su dosli iz dalekih zemalja, moraju da se vracaju. To je tempo zivota u kojem mi sada zivimo, sve se odvija brzo. Jedan dan tugujemo, drugi dan igramo . to je sudbina, to je stvarnost koju moramo prihvatiti htjeli mi ili ne. 

Kad je rijec o“Sehidskoj Dzenazi 28.07.2007 moji utisci su veliki. Sa jedne strane kad se vidi toliki broj ubijenih Sehida, kad se cuju bolni krici majki, sestara, djece, familija ubijenih ljudi nema onog ko moze ostati hladnokrvan. Osjecam da se trese zemlja, da se pomice kamenje od te strasne tuge. Sa druge strane sam odusevljen sa prisustvom tolikog broja naroda a posebno mladih koje nikakva barijera nije sprijecila, niti velike okeanske vode, nezamisliva kilometraza, sve prepreke su srusene samo da bi se odala posljednja pocast nasim Sehidima. Zato treba odati veliko priznanje, reci veliko hvala i neka vam je dragi ALLAH u o pomoci zbog vaseg truda da bi u sto vecem broju uzeli ucesca pri klanjanju Dzenaze. Mislim da nema nista svetije i obaveznije za sve biscance nego klanjati SEHIDSKU DZENAZU.
Kas se govori o utiscima o odigranom nogometnom turniru ja licno sam odusevljen.
Prije svega moram pohvaliti dobru organizaciju, uredjenje kako samog stadiona tako i okoline, prilaza terenu. Pored visokog kvaliteta prikazanog u fudbalskom znanju koji i nije najvazniji, turnir je odigrao jednu vazniju ulogu u povezivanju ljudi Biscanaca  i drugih. Upoznao je neke koji  se po prvi put susrecu, a poticu iz istog sokaka ili mahale.

Stariji su upoznali svoje mladje komsije a mladji starije. Pa zar to nije divno, ja mislim da jeste. Prvi dan druzenja na ovom turniru gdje je liferovan jedan SOU u sutanju lopte, gdje su mnogi uzeli ucesca, dvojica koji ulaze u sestu deceniju zivota i najmladji koji je imao samo 7 godina.Odmah se vidjelo da Biscanci vole fudbal i znaju da igraju, vole druzenje. Drugi dan  ja sam bio odusevljen , iznenadjen, ushicen. Prvo o broju prijavljenih ekipa, o velikom broju pristiglih igraca, o velikom broju gledaoca, visoko kvalitetnom prikazanom fudbalu. Sve su to sami profesionalci, pa milina je bila gledati te mlade umjetnike u nogometu, a bogami i one koji su igrali prije Biscanske katastrofe a danas su fudbalske legende , kao Hunda i mnogi drugi. Iskrene cestitke pobjednickoj ekipi i svim ucesnicima. Mogu samo to reci da oni koji nisu dosli i vidjeli tu ljepotu i to druzenje, neka znaju da su propustili jedan velicanstven dogadjaj. Ali ljudi Biscanci i Biscanke, mi koje  nas popularno zovu Dijasporci, mi nesmijemo ni jednog momenta zaboraviti ljude koji su nama obezbijedili da mozemo doci u Biscane graditi kuce, kljanjati Dzenaze, uzeti ucesca na turniru. To su ljudi koji su se vratili prvi u Biscane i koji su odrzali taj povratak, koji su krcili i raskrcili zarasle Biscane.
Vjerovali ili ne, nije se bilo lako vratiti u dzunglu. Trebalo je zato mnogo smjelosti i hrabrosti i to u vrijeme kada je jos neprijatelj harao, rusio, odvozio, prijetio. Vratiti se i nocivati u podrumima koji su ostali kako tako citavi, bez vrata i prozora. Treba reci iskreno svaka cast. Svakim danom sa uprtim pogledom prema Prijedoru tumarajuci u prazno po S.Mostu oni su samovoljno bez odobrenja vlasti, bez ikakvog obezbjedjenja vratili s i ostali. Ta vjera zivjeti na svom , u rodjenom mjestu ima magicnu moc. Jaca je od svih neprilika i prijetnji, a sto treba spomenuti da su vrlo vaznu ulogu odigrale zene u tom povratku i to vecinom one koje su ostale bez svojih najmilijih. Meni su ti neki dojmovi ostali u svjezem sjecanju , kao npr. srecem Ismeta u S.Mostu koji prikuplja stvari i kaze to sve die u Biscane. Za nepovjerovati jer  u to je  vrijeme bila samo  ludost razmisljati o povratku. Ali ko vjeruje taj i ostvari, da se nakon nepunu godinu ponovo susrecem sa Icom i to gle cuda, u Biscanima. Frisko izbetonirana ploca i odmah uselio, toplota se siri od sporeta a sarma kvrcka iz lonca. Tu je i krevet , ali tu su jos i steheri koji drze plocu a malo i kapce iz ploce ali se na licu vidi zadovoljstvo, covjek je na svom. 
Kaze Sevla zelja mi je najveca da se ponovo zadimi iz mog odzaka, neka vidi dusman da nije sve pobio i hocu da umrem gdje sam radjala moju ubijenu djecu. Zatim Hida kao u monologu nastavlja, vala ja imam sve u austriji i fino mi je ali ja vise nemrdam iz Biscana. Sta reci,mali ljudi, velike rijeci. Zato kao Biscanac molim i apelujem na sve zaposlene da pomognemo novcanim prilozima daljnu izgradnju infrastrukture u Biscanima. Ako svaki od nas ucini jedan mali dio kao sto su ucinili oni na povratku i odrzali taj povratak, kao sto cini oko izgradnje Dzamije Sabit, Mirso D. kao sto su u novcanim sredstvima i to ogromnim dali Vehid, Salih, Edhem. Kao sto je ucinio Sead M. na pokretanju mlinsko-pekarske industrije u obezbjedjivanju radnih mjesta a momentalno sa T.Sanelom u izgradnji Sehidskom mezarja. Kao sto je Ferid na pokretanju sportskih aktivnosti, na uredjenju stadiona i daljnjoj izgradnji sportskih objekata onda cemo imati najljepse Biscane u Europi. Uzmimo npr. ako svaki dan u neku kasicu ubacimo po pola eura ili euro, ako popijemo dnevno manje jedan sok ili pivo i to namjenimo za Biscane, to je za nas malo a za Biscane strasno puno.
Ali ja za vas imam jos jedno pitanje, odnosno pitanje svih pitanja, po mom misljenju i najvaznije „Hocemo li mi  ljudi , Biscanci i Biscanke zaboraviti sta se desilo 20.jula 1992 godine”?.  Toliki broj ubijenih i silovanih,majki, cerki, logori, protjerivanje, rusenje. Smijemo li mi to zaboraviti, oprositi nekako ide, ali to je stvar pojedinacna. Ako zaboravimo i ako to neprenesemo sljedecim generacijama onda smi i mi napravili zlocin nad tim ljudima. Nece nam nase klanjanje Dzenaza biti dovoljno. Mi nesmijemo zaboraviti  ali necemo se ni svetiti. Mi samo trebamo buducnost opomenuti kakav se zlocin dogodio 20-jula-92. mi smo duzni da govorimo istinu zbog ubijenih i oni koji ce u buducnosti zivjeti da se i njima nebi to desilo. Svima nam je poznato da Biscanski zlocin nije nasao mjesta u siroj javnosti i da je prikazan sa umanjenom dozom. Citajuci neke izvjestaje, kako zvanicnih ili nezvanicnih institucija, medjunarodnih ili domacih vrlo je oskudno prikazano. Neodgovara istini, dali je to namjero ili ne ja smatram da jeste. Niko nije napisao knjigu, nemamo pisaca, intelektualaca, ako ih imamo oni sute, valjda zbog licnih interesa. Sjecanja polako blijede i kod onih koji su prezivjeli te dogadjeje. Svakako vrijeme nosi svoje, nestankom tih generacija odlazi i istina sa njima. Da zlocin nebi pao u zaborav zaseok Sredice povukao je divan potez i podigao spomen-plocu sa ispisanim imenima ubijenih u Sredicama. Zasto samo u tom djelu Biscana-vjerovatno da ostali Biscanci nisu osjecali da je to potrebno. Sad iz drugih zaseoka pojavljuju se ideje napravimo i mi , i nasi su tu ubijeni. Ako tako nastavimo raditi i razmisljati mahalski, parcijalno imacemo po Biscanima malih spomen-ploca koje ce se slabo primjecivati ili nikako. Male ploce, mali zlocin. Cjepkanje cjeline a zlocin je veliki.
Gdje ce biti imena onih sto nisu ubijeni kod kuca odnosno u Biscanima, onih ubijenih u logorima, u sumama, oni koji se nikad nece pronaci . sta sa ovim slucajevima raditi. Ili neko ko nema mogucnostii da svome podigne spomen-plocu. A ja vam ljjudski kazem zlocin je ogroman i on mora da se vidi, da zapinje svakom za oko. Pa ti ljudi su zivjeli zajedno u Biscanima, zajedno sastancili u domu, a vecinom u istom danu ubijeni i valjda zasluzuju da zajedno budu i na jednom velikom spomeniku.

Biscanci ja vas upucujem, opominjem, svi prolazite kroz Prijedor. Samo slijep moze da nevidi podignut i to u mamutskoj velicini krst u centru grada ispred institucija vlasti, struktura obrazovanja. Zar nije tu opstina, stanica javne bezbjednosti, sudske institucije, zar nisu tu skole. To mjesto nije slucajno odabrano. Iz tog krsta viju se poruke, ko ce da vlada, ko ce da sudi, ko ce da hapsi i kakav ce program biti u skolama i mnogo drugih poruka. A mi se plasimo da pokazemo samo istinu, nepobitne cinjenice. Mi imamo pravo na to i nesmijemo od tog prava odustati jer cemo izgubiti i jos neka. 
Zato vam predlazem, dobro razmislite, predlazite, vodite diskusiju. Znam da 80% vas komunicira putem interneta. Izgradimo spomenik nasim ubijenim onako velik kako je i zlocin velik. U centru Biscana kod doma gdje ce svaki prolaznik moci da vidi.
Mnogo hvala 
Kadic Nurija

